
HÈRMÈNT ÙNIKO PA DOSENTENAN
ENSEÑANSA PREPARATORIO I SEKUNDARIO

......Riba e foto por mira Louis Hilgers  i tambe un grupo
di kursista huntu ku Harry Hoeve...

WILLEMSTAD,-Dosentenan
di enseñansa di fundeshi i
tambe i skolnan avansá ta
haña un hèrmènt úniko ku
ta fasilitá e dunamentu di
lès na studiantenan.
Materianan manera
papiamentu i otronan ta fit
presis den e programa di
kòmpiuter aki.
Ta trata di un programa ku
Louis Hilgers a traha pa
direktiva di skol katóliko.
E programa aki ta unu
úniko riba tereno di
teknologia di kòmpiuter i ta
destiná pa enseñansa.
 Ta bon konosí ku uso di
kòmpiuter ta mas ku
importante awendia den
nos sistema di enseñansa.
Por mira ku rònt mundu tin
masha hopi programa
edukativo ku ta keda
produsí i e reibeweis digital
ta un di nan.
 E reibeweis digital ta trata
konosementu riba
programanan di kòmpiuter
Windows, Word, Exel, Ac-
cess i otronan.
E hefe di departamentu di
ICT di Direktiva di skol
Katóliko, Harry Hoeve

huntu ku Louis Hilgers di
Educos a logra trese Allard
Bijlsma di “De Rode
Planeet” Kòrsou.
 Nan a logra presentá un
hèrmènt real ku sigur no ta
un simpel programa di
estudio.
Ku e programa aki den man
dosentenan mes por hinka
nan lès den otro.
Ta konosí ku pa produsí
material di lès ta algu
sumamente kostoso. Ku e
hèrmènt aki den man e

dosentenan por hinka e
material di lès den un for-
ma muchu mas atraktivo
pa e studiantenan.
Nan ta hasi uso di e
programanan Wintoets i
Openmind.
E material ta bai
outomátikamente riba un
website i ta solamente
esnan outorisá por haña
akseso na esaki.
 Por bishita e website aki na
www.curacao-ict.net.

dosentenan di enseñansa
preparatorio i enseñansa
avansá a keda sumamente
entusiasmá ku e kursonan.
 Esnan ku sigui e kursonan
lo mester pasa nan
konosementu pa otronan.
Papiamentu, historia,
edukashon di tráfiko i
geografia ta materianan ku
por haña un dimenshon
kompletamente diferente ku
e programa aki.
Louis Hilgers despues di a
traha hopi tempu den

enseñansa na Kòrsou ta
traha esaki i otro tipo di
programanan edukashonal
pa kòmpiuter.

